ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆ ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԱՇԽԱՏՈՂՆԵՐԻՆ ՀԱՏԿԱՑՎՈՂ ԾԱՌԱՅՈՂԱԿԱՆ ԶԵՆՔԻ ՏԵՍԱԿԸ, ՁԵՎԸ, ՄՈԴԵԼԸ ԵՎ ՔԱՆԱԿԸ, ԻՆՉՊԵՍ ՆԱԵՎ ՔԵՆՔ ԿՐԵԼՈՒ ԻՐԱՎՈՒՆՔ ՈՒՆԵՑՈՂ ՊԱՇՏՈՆՆԵՐԻ ԱՆՎԱՆԱՑԱՆԿԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 10-Ի N 369-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ
ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը

Բնության հատուկ պահպանվող տարածքների պահպանությունն իրականացնող իրավաբանական անձանց՝ պետական ոչ առևտրային կազմակերպությունների պահպանության ծառայության աշխատողները, համաձայն <<Բնության հատուկ պահպանվող տարածքների մասին>> ՀՀ օրենքի 23-րդ հոդվածի իրավունք ունեն կրել, օգտագործել ծառայողական զենք, իսկ <<Զենքի մասին>> ՀՀ օրենքի 12-րդ հոդվածը սահմանում է, որ հատուկ կանոնադրական խնդիրներ իրականացնող իրավաբանական անձինք իրավունք ունեն մատակարար իրավաբանական անձանցից ձեռք բերել ծառայողական զենք: 
Հայաստանի Հանրապետության բնապահպանության նախարարության առանձնացված ստորաբաժանումների և մի շարք պետական ոչ առևտրային կազմակերպությունների աշխատողների կողմից օգտագործվող զենքի տեսակը, ձևը, մոդելը և քանակը սահմանվել է ՀՀ կառավարության 2003թ-ի N 369-Ն  որոշմամբ: Սակայն նշված ժամանակահատվածից մինչ օրս ինչպես բնապահպանության նախարարության համակարգում, այնպես էլ ՀՀ բնության հատուկ պահպանվող տարածքների համակարգում տեղի են ունեցել որոշակի փոփոխություններ, որոնց համատեքստում անհրաժեշտություն է առաջացել ուժը կորցրած ճանաչել ՀՀ կառավարության 2003թ-ի «Հայաստանի Հանրապետության բնապահպանության նախարարության առանձնացված ստորաբաժանումների և մի շարք պետական ոչ առևտրային կազմակերպությունների աշխատողների կողմից օգտագործվող զենքի մասին» N 369-Ն  որոշումը:  Վերոհիշյալ փոփոխություններից են մասնավորապես <<Երկրաբանական Գործակալության>>, <<Հայանտառ>> և <<Հայաստանի հիդրոօդերևութաբանության և մոնիտորինգի պետական ծառայություն>> ՊՈԱԿ-ների՝ ՀՀ բնապահպանության նախարարության ենթակայությունից դուրս գալը, ՀՀ բնապահպանության նախարարության համակարգում ստեղծված նոր՝  <<Արփի լիճ>> ազգային պարկ>>, <<Զանգեզուր>> կենսոլորտային համալիր>> ՊՈԱԿ-ները:
Ներկայացված իրավական ակտի  ընդունման նպատակը բնության հատուկ պահպանվող տարածքների պահպանության ռեժիմների առավել արդյունավետ ապահովումն է:


    2. Առաջարկվող կարգավորման բնույթը 
Որոշման ընդունմամբ կկարգավորվի  <<Բնության հատուկ պահպանվող տարածքների մասին>> և <<Զենքի մասին>> ՀՀ օրենքներով նախատեսված պահպանության ծառայության աշխատողներին ծառայողական զենքի տրամադրման հարաբերությունները:
   3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
	ՀՀ բնապահպանության նախարարության աշխատակազմի           աշխատակիցների կողմից:

4.Ակնկալվող արդյունքը
Բնության հատուկ պահպանվող տարածքների պահպանությունն իրականացնող իրավաբանական անձանց պահպանության ծառայության աշխատողներին սահմանված կարգով կտրամադրվի ծառայողական զենք, որը կապահովի վերը նշված աշխատողների անվտանգությունը զինված որսագողերի հնարավոր ոտնձգությունների դեպքում, ինչպես նաև նրանց կհաղորդի ինքնավստահություն ծառայողական պարտականություններն իրականացնելիս, որի արդյունքում կբարելավվի պահպանվող տարածքների պահպանության ռեժիմները:





ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՆԱՊԱՀՊԱՆՈՒԹՅԱՆ ՆԱԽԱՐԱՐՈՒԹՅԱՆ ՄԻ ՇԱՐՔ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԱՇԽԱՏՈՂՆԵՐԻՆ ՀԱՏԿԱՑՎՈՂ ԾԱՌԱՅՈՂԱԿԱՆ ԶԵՆՔԻ ՏԵՍԱԿԸ, ՁԵՎԸ, ՄՈԴԵԼԸ ԵՎ ՔԱՆԱԿԸ, ԻՆՉՊԵՍ ՆԱԵՎ ՔԵՆՔ ԿՐԵԼՈՒ ԻՐԱՎՈՒՆՔ ՈՒՆԵՑՈՂ ՊԱՇՏՈՆՆԵՐԻ ԱՆՎԱՆԱՑԱՆԿԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ԱՊՐԻԼԻ 10-Ի N 369-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության <<Հայաստանի Հանրապետության բնապահպանության նախարարության մի շարք պետական ոչ առևտրային կազմակերպությունների աշխատողներին հատկացվող ծառայողական զենքի և Հայաստանի Հանրապետության կառավարության 2003 թվականի ապրիլի 10-ի N 369-Ն որոշումն ուժը կորցրած ճանաչելու մասին>>  որոշման նախագծի ընդունման կապակցությամբ այլ իրավական ակտերում փոփոխություն կատարելու և ընդունելու անհրաժեշտություն չկա: 





















ՏԵՂԵԿԱՆՔ

<<Հայաստանի Հանրապետության բնապահպանության նախարարության մի շարք պետական ոչ առևտրային կազմակերպությունների աշխատողներին հատկացվող ծառայողական զենքի և Հայաստանի Հանրապետության կառավարության 2003 թվականի ապրիլի 10-ի N 369-Ն որոշումն ուժը կորցրած ճանաչելու մասին>> Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում: 



